
19 मार्च, 2018 को उत्तर के लिए
राफेल जेटों की कीमत
2574. श्री संजय सिंह:
 
 

क्या रक्षा मंत्री यह बताने की कृपा करेंगे कि :
(क)
क्या यह सच है कि अंतर-सरकारी समझौता, 2016 के तहत राफेल जेट की औसत यूनिट कीमत लगभग 1600 करोड़ रुपये है;

(ख)
क्या यह भी सच है कि वर्ष 2012 में पिछली सरकार द्वारा किए गए सौदे के तहत राफेल जेट की यूनिट कीमत लगभग 540 करोड़ रुपए थी; और
(ग)
यदि हां, तो चार वर्ष की समयावधि में इन जेटों की औसत यूनिट कीमत में करीब-करीब तीन गुना उछाल के क्या कारण हैं, जबकि विनिर्माताओं यथा डेजाल्ट एवीऐशन एंड बॉयर के साथ किए गए दो सौदे यथावत हैं ?

उत्तर
रक्षा मंत्रालय में राज्य मंत्री (डॉ. सुभाष भामरे)
(क):
संबद्ध उपस्करों, आयुधों, इंडिया स्पेसीफिक होने के कारण वृद्धियों, अनुरक्षण सहायता एवं सेवाओं के बिना प्रत्येक राफेल विमान की लागत नवंबर, 2016 की विनिमय दर पर लगभग 670 करोड़ रुपए है ।  


(ख):
126 एमएमआरसीए प्रस्ताव के मामले में, लंबी वार्ताओं के पश्चात भी संविदा के निबंधनों एवं शर्तों को अंतिम रूप दे पाना संभव नहीं था और प्रस्ताव हेतु अनुरोध (आरएफपी) को 24 जून, 2015 को विधिवत वापिस ले लिया गया । कोई मूल्य का अंतिम निर्धारण नहीं किया गया क्योंकि संविदा के निबंधनों एवं शर्तों को अंतिम रूप नहीं दिया जा सका था।  
(ग):
जी, नहीं । उपर्युक्त (क) और (ख) के मद्देनजर, प्रश्न नहीं उठता ।  
*****
